
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаын мутас планируйтан комиссия котыртӧм йылысь 
Коми Республикаса Веськӧдлан котыр шуис:

1. Котыртны Коми Республикаын мутас планируйтан комиссия да вынсьӧдны сэтчӧ пырысьяссӧ 1 №-а содтӧдын индӧм серти. 
2. Вынсьӧдны Коми Республикаын мутас планируйтан комиссия йылысь положение 2 №-а содтӧдын индӧм серти.

3. Лыддьыны вынтӧмӧн Коми Республикаса Веськӧдлан котырлысь ӧткымын решение 3 №-а содтӧдын индӧм серти.
Коми Республикаса Юралысь



               В. Гайзер

Сыктывкар

2013 вося тӧвшӧр тӧлысь 15 лун

4 №

«ВЫНСЬӦДӦМА

Коми Республикаса Веськӧдлан котырлӧн
                                        2013 во тӧвшӧр тӧлысь 15 лунся 4 №-а шуӧмӧн
                                                                 (1 №-а содтӧд)

Коми Республикаын мутас планируйтан комиссияӧ
ПЫРЫСЬЯС
	Казарцев О.В.
	-
	Коми Республикаса архитектура, стрöитчöм да коммунальнöй овмöс кузя министр (комиссияса веськӧдлысь)

	Черноусов А.В.
	-
	Коми Республикаса экономика сöвмöдан министрӧс медводдза вежысь (комиссияса веськӧдлысьӧс вежысь)

	Некрасов Н.В.
	-
	Коми Республикаса юралысь архитектор (комиссияса кывкутысь секретар)

	Астахова Г.А. 
	-
	Канмуса пасъян, кадастр да мусерпас лӧсьӧдан федеральнӧй службалӧн Коми Республикаын веськӧдланінса юрнуӧдысьӧс вежысь (сёрнитчӧмӧн)

	Бордюг Я.С. 
	-
	Коми Республикаса йöзлысь дзоньвидзалун видзан министр 



	Ганов М.А.
	-
	Коми Республикалöн йöзлы отсöг сетан агентствоса юрнуöдысьӧс вежысь 



	Гераймович С.Л. 


	-
	Коми Республикалӧн вӧр-ва озырлун да гӧгӧртас видзан министрӧс медводдза вежысь 

	Дмитриева Т.Е.
	-
	Россияса наукаяс академиялӧн Урал юкӧнысь Коми наука шӧринса Войвывлӧн социально-экономическöй да энергетическӧй мытшӧдъяс институтлӧн мутас сӧвмӧдан мытшӧдъяс лабораторияӧн веськӧдлысь (сёрнитчӧмӧн)


	Зиновьев А.В.
	-
	Коми Республикалӧн спорт да мортӧс ёнмӧдан агентствоса спорт стрӧйбаяс, канму заказъяс да инвестиция балаяс юкӧнса медыджыд специалист-эксперт  

	Зиняк Я.С.


	-
	Коми Республикалӧн эмбур агентствоса юрнуӧдысь 

	Зуев Н.Б. 
	-
	Коми Республикаса йӧзӧс велӧдан министрӧс медводдза вежысь  

	Лазицкий А.А. 
	-
	Коми Республикалӧн национальнӧй политикаса министрӧс вежысь 

	Лучинин Ю.П. 
	-
	Коми Республикалӧн туй агентствоса юрнуӧдысьӧс медводдза вежысь 

	Макаровская И.С.
	-
	Ньöбасьысьяслысь правояс да мортлысь бур олöм доръян юкöнын федеральнöй дöзьöр службаса Коми Республикаын веськöдланінлӧн регистрация да лицензия нуӧдан юкӧнса медыджыд специалист-эксперт (сёрнитчӧмӧн)



	Перминова Е.М. 
	-
	Коми Республикаса гражданаӧс видзан мероприятиеяс нуӧдысь комитетса веськӧдлысь 

	Просужих А.А.
	-
	Коми Республикалӧн культураса министрӧс вежысь 

	Самоделкин А.Н. 


	-
	Коми Республикаса промышленносьт да транспорт сӧвмӧдан министр  



	Терентьев А.В.
	-
	«Коми Республикаса вöр-ва озырлун да гöгöртас видзöм кузя мутасса юöр фонд» Коми Республикалöн канму сьӧмкуд учреждениеса директорӧс вежысь (сёрнитчöмöн) 



	Тюрнина А.Б.
	-
	Коми Республикаса тариф службалӧн ОКО услугаяс вылӧ тарифъяс ладмӧдан юкӧнса начальник 

	Хоробрых П.В. 
	-
	Коми Республикаса видз-му овмöс да сёян-юан кузя министрӧс вежысь.


«ВЫНСЬӦДӦМА

Коми Республикаса Веськӧдлан котырлӧн
                                        2013 во тӧвшӧр тӧлысь 15 лунся 4 №-а шуӧмӧн
                                                                 (2 №-а содтӧд)

Коми Республикаын мутас планируйтан комиссия йылысь
ПОЛОЖЕНИЕ

1. Коми Республикаын мутас планируйтан комиссия (водзӧ – Комиссия) лоӧ координируйтан органӧн, кодӧс котыртӧма сы могысь, медым Коми Республикаса олӧмӧ пӧртысь власьт органъяс ӧтсӧглас уджалісны Коми Республикаса мутас планируйтан документъяс дасьтігӧн да олӧмӧ пӧртігӧн Коми Республикалысь мутас зумыда сӧвӎӧдӧм могысь.

2. Комиссия аслас уджын мыджсьö Россия Федерацияса Оланподув, федеральнöй оланпасъяс да Россия Федерациялöн мукöд нормативнöй инӧда акт вылö, Коми Республикаса Оланподув, Коми Республикаса оланпасъяс, Коми Республикаса мукöд нормативнӧй инӧда акт вылӧ, тайӧ  Положение вылö.
3. Комиссияӧ пырӧны Комиссияса веськӧдлысь, веськӧдлысьӧс вежысь, кывкутысь секретар да сэтчӧ пырысьяс.

Комиссиялысь составсӧ вынсьӧдӧ да вежӧ Коми Республикаса Веськӧдлан котыр.
4. Комиссиялöн медшöр могъяс:

1) ӧтсӧглас уджӧдны Коми Республикаса олӧмӧ пӧртысь власьт органъяс Коми Республикаса мутас планируйтан документъяс дасьтігӧн да олӧмӧ пӧртігӧн, а сідзжӧ индӧм документъясӧ вежсьӧмъяс пыртігӧн;

2) видлавны Коми Республикаса мутас планируйтан документ балаяс кузя Коми Республикаса олӧмӧ пӧртысь власьт органъяс костын торъялан видзӧдласъяс. 

5. Комиссия сылы индӧм могъяс олӧмӧ пӧртӧм могысь:

1) видлалӧ Коми Республикаса мутас планируйтан документ балаяс сы вылӧ, лӧсялӧны-ӧ найӧ экономикалӧн торъя отрасльяс сӧвмӧдан стратегиялы (уджтасъяслы), верктуя национальнӧй балаяслы, субъекткостса уджтасъяслы (эмӧсь кӧ), а сідзжӧ уджтасъяслы, кодъясӧс пӧртӧны олӧмӧ Коми Республикаса республиканскӧй сьӧмкуд да мукӧд сьӧмӧн могмӧдан источник тшӧт весьтӧ, сы лыдын инвестиция уджтасъяслы, кодъяс серти артыштӧма лӧсьӧдны республикаса тӧдчанлуна объектъяс.

2) видлалӧ уджтас балаяс, кодъяс серти артыштӧма лӧсьӧдны республикаса тӧдчанлуна объектъяс Коми Республикаса республиканскӧй сьӧмкуд да мукӧд сьӧмӧн могмӧдан источникъяс тшӧт весьтӧ, сы вылӧ, лӧсялӧны-ӧ найӧ Коми Республикаса мутас планируйтан вынсьӧдӧм схемалы;

3) координируйтӧ, кыдзи Коми Республикаса олӧмӧ пӧртысь власьт органъяс планируйтӧны инавны республикаса тӧдчанлуна объектъяс сы боксянь, кутшӧм ногӧн кутасны лӧсявны найӧс стрӧитӧмыс да уджӧдӧмыс Коми Республикаӧс социальнӧя да экономика боксянь сӧвмӧдӧм вылӧ.

6. Комиссиялӧн сылы индӧм могъяс збыльмӧдӧм вылӧ эм инӧд:

1) урчитӧм пӧрадок серти корны да босьтны Коми Республикаса олӧмӧ пӧртысь власьт органъясса, а сідзжӧ наукаса, общественнӧй да мукӧд организацияса юрнуӧдысьяслысь юӧр (сы лыдын мониторинг вылӧ материалъяс) Комиссиялӧн компетенцияӧ пырысь юалӧмъяс кузя;

2) урчитӧм пӧрадок серти кывзыны аслас заседаниеяс вылын олӧмӧ пӧртысь власьт федеральнӧй органъясӧс,  Коми Республикаса олӧмӧ пӧртысь власьт органъясӧс, а сідзжӧ наукаса, общественнӧй да мукӧд организацияӧс петкӧдлысьясӧс Комиссиялӧн компетенцияӧ пырысь юалӧмъяс кузя;

3) урчитӧм пӧрадок серти корны Комиссияса уджын участвуйтӧм вылӧ олӧмӧ пӧртысь власьт федеральнӧй органъясӧс,  Коми Республикаса олӧмӧ пӧртысь власьт органъясӧс, а сідзжӧ наукаса, общественнӧй да мукӧд организацияӧс петкӧдлысьясӧс; 

4) урчитӧм пӧрадок серти сетны Коми Республикаса канму власьт органъясӧ да Коми Республикаса мукӧд канму органӧ вӧзйӧмъяс Комиссиялӧн компетенцияӧ пырысь юалӧмъяс кузя.

7. Колана дырйи Комиссияса заседание нуӧдӧм йылысь решение примитӧ веськӧдлысь.

Комиссияса заседание нуӧдӧ Комиссияса веськӧдлысь, а кор сійӧ абу либӧ сылӧн тшӧктӧм серти – Комиссияса веськӧдлысьӧс вежысь.
Комиссияӧ пырысьясӧс заседание йылысь да сылӧн сёрнитанторкӧд тӧдмӧдӧ Комиссияса кывкутысь секретар заседание нуӧдан кадпасӧдз 3 уджалан лунысь оз сёрджык.
8. Комиссиялöн заседание правомочнöй, сэні кö эм джынсьыс абу этшаджык пырысьыс.

Комиссияӧ пырысьясӧс сылӧн заседаниеяс вылын оз позь вежны. Сэк, кор Комиссияӧ пырысьяс оз вермыны лоны заседание вылын, найӧ вермӧны сетны видлалан юалӧмъяс кузя ассьыныс видзӧдласнысӧ водзвыв гижӧмӧн.

9. Комиссиялöн решение примитсьö Комиссияса заседаниеын участвуйтысьяслöн унджык гöлöсöн Комиссияын абутӧм пырысьяслысь сетӧм гижӧда видзӧдлас тӧд вылӧ босьтӧмӧн. Сэк, кор гӧлӧс лыдыс ӧткодь, решайтан гӧлӧсыс лоӧ Комиссияса заседание вылын веськӧдлысьлӧн.
Комиссия вермӧ примитны решение сэтчӧ пырысьяслӧн гижӧда опрослӧн помшуӧмъяс серти, кутшӧмӧс нуӧдӧны Комиссияса веськӧдлысьлӧн решение серти.
10. Комиссияса заседание вылын примитӧм решениеяс оформитӧны сёрнигижӧдӧн, кутшӧмӧс кырымалӧ Комиссияса заседание вылын веськӧдлысь.
Сёрнигижӧдын индӧны торъя видзӧдлас Комиссияӧ пырысьяслысь (эмӧсь кӧ).

Сёрнигижӧдсӧ оформитӧ Комиссияса кывкутысь секретар заседание нуӧдӧм бӧрын 3 уджалан лунысь оз сёрджык да мӧдӧдӧ Комиссияӧ пырысьяслы, а сідзжӧ тайӧ заседание вылын веськӧдлысьӧн индӧм серти органъяслы, организацияяслы да чина йӧзлы заседание нуӧдан лунсянь 5 уджалан лунысь оз сёрджык.
11. Комиссияса кывкутысь секретар котыртӧ Комиссияса заседаниесӧ, лӧсьӧдӧ заседаниелысь сёрнитантор, юöртö Комиссияӧ пырысьяслы локтан заседание нуöдан кадпас да места йылысь, ыстӧ материалъяс, а сідзжӧ нуӧдӧ, оформитӧ да разӧдӧ сійӧ заседаниелысь сёрнигижӧдсӧ.

12. Комиссиялысь уджсӧ юӧрӧн да аналитическӧя да котыртӧмӧн да техника боксянь могмӧдӧ Коми Республикаса архитектура, стрӧитчӧм да коммунальнӧй овмӧс министерство.
Коми Республикаса Веськӧдлан котырлӧн
                                        2013 во тӧвшӧр тӧлысь 15 лунся 4 №-а шуӧмӧн
                                                                 3 №-а СОДТӦД
Коми Республикаса Веськӧдлан котырлӧн ӧткымын вынтӧммӧм решениеяс 
ЛЫДДЬӦГ 
1) “Коми Республикаын мутас планируйтан схема бала да сійöс олöмö пöртан план лöсьöдöм йылысь” Коми Республикаса Веськӧдлан котырлöн 2007 во вӧльгым тӧлысь 30 лунся 281 №-а шуöм;
2) “Коми Республикаын мутас планируйтан схема бала да сійöс олöмö пöртан план лöсьöдöм йылысь” Коми Республикаса Веськӧдлан котырлöн 2007 во вӧльгым тӧлысь 30 лунся 281 №-а шуöмö вежсьӧмъяс пыртӧм йылысь” Коми Республикаса Веськӧдлан котырлӧн 2008 во лӧддза-номъя тӧлысь 3 лунся 143 №-а шуӧм;
3) “Россия Федерацияса субъектъяслысь мутас планируйтан схема балаяс да Коми Республикаын муниципальнöй юкöнъяслысь мутас планируйтан документ балаяс видлалан пöрадок” Коми Республикаса Веськӧдлан котырлӧн 2009 во ода-кора тӧлысь 5 лунся 111 №-а шуӧмлӧн 4 пункт;

4) “Кар стрöитöмын Коми Республикаса Веськӧдлан котырлöн öткымын шуöмö вежсьöмъяс пыртӧм йылысь”Коми Республикаса Веськӧдлан котырлӧн 2010 во рака тӧлысь 22 лунся 60 №-а шуӧм.

Исакова 8 103 пас

